
Skandakrita Shiva Stuti 5

స్కన్దకృతా  శివస్తుతిః ౫

(శివరహస్యాన్తర్గతే  సదాశివాఖ్యే)
స్కన్ద ఉవాచ ।
నమః శివాయ నిర్గుణాయ  నిష్కలాయ త్రిశూలినే  ॥ ౧౬.౨॥
నమః శివాయ శన్తమాయ శ్రుతిగోచరాయ  శమ్భవే ।
నమః శివాయ నిష్క్రియాయ నిర్మలాయయోగినే ॥ ౧౭॥
నమఃశివాయ సిద్ధిముక్తి  హేతవే చిదాత్మనే ।
నమఃశివాయ సోమాయ(సోమ)సూర్యవహ్న్యతీతతేజసే ॥ ౧౮॥
నమః శివాయ వేదవాగగోచరాయ వాఙ్మయాయ ।
నమః శివాయ సత్యకృత్యసాక్షిణే మహాత్మనే ॥ ౧౯॥
నమఃశివాయ శఙ్కరాయ శక్తిబీజహేతవే ।
నమః శివాయ చన్ద్రశేఖరాయ  తే కపర్దినే  ॥౨౦॥
నమః శివాయభూతిభూషణాయభూతి హేతవే ।
నమః శివాయ నిత్యశుద్ధతేజసే  త్రిశూలినే  ॥౨౧॥
నమః శివాయ భక్తబన్ధమోచకాయ  శమ్భవే ।
నమః శివాయ బిన్దువాచ్యవాచకాత్మనే  నమః ॥౨౨॥
నమః శివాయ నిత్యసాన్ద్రసౌఖ్యసీమతేజసే  ।
నమః శివాయ దివ్యబోధరూపిణే పరాత్మనే ॥౨౩॥
నమః శివాయ సత్యవాగగోచరాయ బన్ధవే  ।
నమః శివాయ భక్తలోకవాఞ్ఛితప్రదాయినే  ॥౨౪॥
నమః శివాయ విష్ణువేధసాప్యదృశ్యమౌలయే (మూర్తయే) ।
(నమః శివాయ విష్ణుధాత్రదృశ్యమౌలిమూర్తయే   ।)
నమః శివాయ భుక్తిముక్తిదాయినే హరాయ తే ॥౨౫॥
నమఃశివాయ శక్తిహస్తతారకారిసూనవే ।

నమః శివాయ పర్వతేన్ద్రజార్ధదేహభాగినే   ॥౨౬॥
నమః శివాయ సిన్ధురేన్ద్రముఖ్యవక్త్రసూనవే    ।
సదా నమః శివాయ తే సదాశివాయ శమ్భవే ॥౨౭॥
॥ ఇతి శివరహస్యాన్తర్గతే  స్కన్దకృతా  శివస్తుతిః ౫ సమ్పూర్ణా ॥
-॥ శ్రీశివరహస్యమ్  । సదాశివాఖ్యః నవమాంశః । అధ్యాయః ౪౦ । ౧౬.౨-౨౭॥
- .. shrIshivarahasyam . sadAshivAkhyaH navamAMshaH . adhyAyaH 40 . 16.2-27..

